
E-BULLETIN BULAN MAC 2022 

JABATAN PEMBANGUNAN & PENGURUSAN AKADEMIK  

INSTITUT PENDIDIKAN BERTERUSAN DAN PENGAJIAN PROFESIONAL (iCEPS) 

 

1. LAPOR DIRI KETUA PUSAT PENGAJIAN PROGRAM PRA-SISWAZAH HOMEGROWN iCEPS DI JABATAN 

PEMBANGUNAN & PENGURUSAN AKADEMIK 

Jabatan Pembangunan & Pengurusan Akademik menyambut kedatangan staf baharu iaitu Prof. Madya 

Dr. Masturah binti Ma’in yang telah melapor diri pada 15 Mac 2022 sebagai Ketua Pusat Pengajian 

Program Pra-Siswazah Homegrown iCEPS. Beliau akan mengetuai pengurusan program pra-siswazah 

seperti Sarjana Muda Pengajian Am (Kepujian), Sijil Annex dan Sijil Aperantis. Pihak JPPA berharap agar 

Prof. Madya Dr Masturah binti Ma’in dapat menjalankan tugas dengan penuh dedikasi dan cemerlang 

sekaligus mendorong kepada pencapaian JPPA dan iCEPS.  

 



 

 

 

 

 

 

 

 

 

 

 

 

 



2. MESYUARAT JAWATANKUASA PERAKUAN PENGIKTIRAFAN PROGRAM (JKPPP) KE-51 BILANGAN 03 

TAHUN 2022 

Mesyuarat Jawatankuasa Perakuan Pengiktirafan Program (JKPPP) Ke-51 Bilangan 03 Tahun 2022 yang 

dipengerusikan oleh YBhg Prof. Dr. Azizah binti Abdullah yang menjalankan fungsi Penolong Naib Canselor 

telah berlangsung pada 16 Mac 2022 secara dalam talian menerusi aplikasi Cisco Webex. Wakil daripada 

iCEPS disertai oleh Prof. Dr. Faizah binti Abd Majid (Pengarah JPPA), Prof. Madya Dr. Masturah binti Ma’in 

(KPP Program Pra-Siswazah Homegrown iCEPS), Cik Nur Izzati Syuhadah binti Abdullah (Penolong 

Pendaftar JPPA) dan En. Faisal ‘Irfan bin Mohamed Fuad (Pegawai Eksekutif JPPA). Dalam mesyuarat 

tersebut, ahli JKPPP bersetuju terhadap penawaran program ini kerana dapat memupuk kepelbagaian 

kemahiran dan pengetahuan dalam diri pelajar. Walau bagaimanapun, ahli JKPPP memohon agar pihak 

iCEPS membuat penambahbaikan pada Area of Concern bagi dokumen permohonan Akreditasi Sementara 

bagi program Sarjana Muda Pengajian Am (Kepujian) yang dijalankan di iCEPS sebelum mengembalikan 

semula kepada pihak InQKA pada tarikh yang ditetapkan.  

 



 

 

 

 

  



3. PERMOHONAN KELULUSAN UNTUK MENGADAKAN SESI MEET AND GREET & TOUCH BASE BERSAMA 

KONSORTIUM INDUSTRI INSTITUT PENDIDIKAN BERTERUSAN & PENGAJIAN PROFESIONAL (iCEPS) 

Permohonan kelulusan untuk mengadakan sesi Meet and Greet & Touch Base bersama Konsortium 

Industri iCEPS telah diluluskan di peringkat Mesyuarat Pengurusan Eksekutif (MPE) iCEPS Bil. 72/2022 

pada  28 Mac 2022. Emel dan surat jemputan telah diserahkan kepada En. Megat Fazrul Azlin (Ketua 

Jabatan Graduate & Emerging Talent, Talent Corporation Malaysia Berhad) untuk dimajukan kepada rakan 

konsortium industri. Objektif sesi Meet and Greet & Touch Base ini diadakan adalah untuk: 

i. Memaklumkan kepada konsortium industri iCEPS perkembangan terkini program Sarjana Muda 

Pengajian Am (Kepujian) 

ii. Merapatkan hubungan antara iCEPS dan konsortium industri iCEPS melalui perjumpaan bersama 

Ketua Eksekutif, Pengarah, Ketua Pusat Pengajian serta pentadbiran Jabatan Pembangunan & 

Pengurusan Akademik iCEPS. 

iii. Mendapatkan input, maklum balas serta menjawab pertanyaan daripada konsortium industri 

iCEPS berkenaan program Sarjana Muda Pengajian Am (Kepujian). 

iv. Memperkenalkan program baharu iaitu Sarjana Eksekutif dalam Latihan Keselamatan dan 

Kesihatan Pekerjaan (Executive Master in OSH Training) serta mendapatkan maklumbalas pihak 

konsortium industri. 

 

 



 

 

 

 

 

 

 

 

  



4. PROFESSIONAL CERTIFICATE IN OSH LEADERSHIP 

Pada 19 Mac 2022 (Sabtu), telah bermula kelas pertama Professional Certificate in OSH Leadership secara 

atas talian (online) dengan penyertaan seramai 12 orang peserta. Peserta terdiri daripada pelbagai latar 

belakang pekerjaan dan pendidikan yang semuanya sangat berminat untuk mendalami pengetahuan 

berkaitan bidang Keselamatan dan Kesihatan Pekerjaan (KKP). Program ini amat menekankan kepada 

elemen kepimpinan dalam bidang KKP dan berhasrat agar para pelajar dapat menerapkan apa yang 

mereka pelajari di tempat kerja mereka. Program ini disampaikan oleh Dr. Zamree Bin Amin, pakar 

berpengalaman lebih 20 tahun dalam bidang KKP di industri.   



5.  SESI PERBINCANGAN PENUBUHAN PROGRAM DIPLOMA PROFESIONAL PENGURUSAN HOTEL 

BERSAMA PIHAK iCEPS DAN FAKULTI PENGURUSAN HOTEL DAN PELANCONGAN (FPHP) 

Pada 22 Mac 2022, satu sesi perbincangan penubuhan program Diploma Profesional Pengurusan Hotel 

telah diadakan bersama wakil iCEPS iaitu Pengarah Jabatan, Penolong Pendaftar dan Pegawai Eksekutif. 

Selain itu, turut hadir wakil daripada Fakulti Pengurusan Hotel dan Pelancongan antaranya Dekan Fakulti, 

Ketua Pusat Pengajian FPHP dan iCEPS, dan Penolong Pendaftar. Perbincangan adalah untuk 

menerangkan tentang program yang bakal dijalankan kepada Dekan Fakulti dan staf yang terlibat. Pihak 

Fakulti Pengurusan Hotel dan Pelancongan menerima baik cadangan dan kolaborasi penawaran dan 

seterusnya menjalankan program Diploma Profesional Pengurusan Hotel. 

 


